
1.An lustigen Buam jå, den håt ma mi gnennt,
wia i åls jungs Biaschal zu die Diandln bin grennt.
A lustiger Bua jå, der bin i a no heit,
wal dos Singan und Taunzn mit gfreit.

Bin a voglfreier Sänger vom Wåltinger Gråbn,
i måch meine Liada, gråd wia i‘s wüll håbn.

Und sing i am Bergerl, då gibt‘s an schen Håll,
zu mein Diandle ihrn Fensterl ins Tål.

2. Bin oft ummaglegn in da Menschakammer,
wia da Hauhn håt gekraht bin i huam erst gaungan.
Beim Speck und beim Schnåps und dås Mensch umman Håls,
mein Liaba då vagisst ma glei åls.

Bin a voglfreier Sänger vom Wåltinger Gråbn,
i måch meine Liada, gråd wia i‘s wüll håbn.

Und sing i am Bergerl, då gibt‘s an schen Håll,
zu mein Diandle ihrn Fensterl ins Tål.


